
                                         Roli i Drejtorisë së Përgjithshme të Antikorrupsionit 

Drejtoria e Përgjithshme e Antikorrupsionit është struktura teknike, në nivel qendror, përgjegjëse për hartimin, koordinimin, zbatimin 

dhe monitorimin e politikave kundër korrupsionit në Shqipëri. 

Drejtoria e Përgjithshme e Antikorrupsionit harton dhe ndjek kuadrin strategjik kundër korrupsionit, pregatitjen e kuadrit ligjor kundër 

korrupsionit, hartimin dhe zbatimin e mekanizmave të integritetit, politikat dhe aktivitetet e ndërgjegjësimit dhe të edukimit kundër 

korrupsionit. Është gjithashtu përgjegjëse për kryerjen e verifikimit (hetimit administrativ) të denoncimeve/ankesave për praktika 

abuzive, korruptive apo arbitrare për zbatimin e ligjshmërisë, si dhe identifikimin e punonjësve të institucioneve publike që kryejnë 

abuzime me detyrën. Drejtoria e Përgjithshme e Antikorrupsionit koordinon mekanizmin e referimit, të Koordinatorëve Antikorrupsion.  

Buletini elektronik është një mjet komunikimi që synon të informojë aktivitetet kryesore, iniciativat dhe zhvillimet në fushën e luftës kundër 

korrupsionit, duke ofruar një përmbledhje mujore të punës së institucionit. 

                                             Aktivitetet përgjatë muajit gusht, 2026 

Progresi në Monitorimin e Zbatimit të Strategjisë Ndërsektoriale Kundër Korrupsionit 2024–2030 

3-31.08.2026: Drejtoria e Përgjithshme  e Antikorrupsionit ka vijuar punën për hartimin e Raportit të 

Monitorimit mbi zbatimin e Strategjisë Ndërsektoriale Kundër Korrupsionit 2024-2030 dhe të Planit të saj 

të Veprimit, për periudhën, gjashtëmujori i parë ivitit 2026. Raporti i Monitorimit përbën një instrument të 

rëndësishëm për vlerësimin periodik të progresit në zbatimin e objektivave strategjikë, masave dhe 

aktiviteteve të parashikuara në Strategjinë Ndërsektoriale Kundër Korrupsionit 2024-2030 dhe Planin e 

Veprimit 2024-2026. Nëpërmjet këtij dokumenti synohet të sigurohet një pasqyrë e qartë e ecurisë së 

zbatimit, si dhe të evidentohen sfidat, vonesat e mundshme, dhe nevojat për përmirësim, në funksion të 

orientimit të mëtejshëm të politikave dhe masave antikorrupsion. Në këtë kuadër, Rrjeti i Pikave të 

Kontaktit Antikorrupsion pranë institucioneve përgjegjëse vijoi procesin e raportimit dhe plotësimit të 

informacionit mbi realizimin e masave dhe aktiviteteve të Planit të Veprimit 2024-2026, për pjesëën e parë 

të vitit 2026. Paralelisht, Drejtoria e Përgjithshme e Antikorrupsionit, vijoi me procesin e përpunimit, 

verifikimit dhe konsolidimin e informacionit të përcjellë nga institucionet përgjegjëse. Procesi përfshiu 

shqyrtimin e të dhënave të raportuara dhe vlerësimin e përputhshmërisë së tyre me masat dhe aktivitetet 

e përcaktuara në Planin e Veprimit, me synim krijimin e një baze të konsoliduar për analizën e progresit 

të arritur. Raporti i Monitorimit do të miratohet brenda muajit shtator 2026, nga Ekipi Tematik 

Antikorrupsion. Nga një paravlerësim i bërë procesit rezulton një nivel zbatimi mjaft i mirë në relevancë 

me planifikimin e masave për zbatim, afërsisht 90%. Përfundimi i këtij procesi do të kontribuojë në forcimin 

e llogaridhënies dhe transparencës institucionale, në ndjekjen sistematike të angazhimeve të përcaktuara 

në Strategjinë Ndërsektoriale Kundër Korrupsionit 2024-2030 dhe në orientimin e hapave të mëtejshëm 

për zbatimin efektiv të politikave antikorrupsion, si edhe plani i ri i veprimit antikorrupsion, 2027-2030 

është. 

Rregullshmëria e procedurave, ofrimi i shërbimeve publike dhe ligjshmëria në vendimmarrje në fokus të 

verifikimit administrativ  

 

3-31.08.2026: Drejtoria e Përgjithshme e Antikorrupsionit vijoi me ndjekjen e rasteve të dyshuara të korrupsionit, 

me verifikime dhe hetime administrative, duke trajtuar ankesat dhe denoncimet e administruara nga struktura e 

hetimit dhe verifikimit administrativ pranë saj, si edhe nga Koordinatorët Kundër Korrupsionit. Verifikimet përgjatë 

këtij muaji janë fokusuar në raste që lidhen me mosrespektimin e procedurave administrative, tejkalimin ose 

mosushtrimin e kompetencave, mungesën e transparencës në vendimmarrje, vonesat në ofrimin e shërbimeve 

publike dhe problematika të tjera që cenojnë integritetin e administratës publike. Pas analizës së 

dokumentacionit dhe provave të administruara, si dhe vlerësimit të natyrës së shkeljeve të konstatuara, ndikimit 

të tyre në funksionimin e institucionit dhe përgjegjësisë individuale të punonjësve të përfshirë, Drejtoria e 

Përgjithshme e Antikorrupsionit gjatë muajit gusht ka konkluduar me 5 (pesë) raporte përfundimtare për 

DVASHK Shkodër, DVASHK Sarandë dhe Inspektoratin Kombëtar të Mbrojtjes së Territorit, nëpërmjet të cilave 

ka propozuar 19 masa disiplinore. Në funksion të rolit të saj parandalues, Drejtoria e Përgjithshme e 

Antikorrupsionit ka dhënë rekomandime për përmirësimin e praktikave institucionale dhe forcimin e 

mekanizmave të integritetit. Në raportin përfundimtar të muajit korrik, janë propozuar 17 rekomandime e nga të 

cilat në 12 raste adresojnë çështje të natyrës administrative dhe lidhen me procedura konkrete, në 4 raste 

adresojnë çështje me natyrë organizative, ndërsa 1 rekomandim është orientuar drejt forcimit të kapaciteteve, 

duke synuar forcimin e mekanizmave të menaxhimit të brendshëm dhe rritjen e efektivitetit institucional.  

 

Raportoni raste të korrupsionit pranë Drejtorisë së Përgjithshme të Antikorrupsionit në adresën: 

koordinatori.ak@dpak.gov.al 

